
OHR

Visoki predstavnik lobira za BiH

Visoki  predstavnik  se  danas  nalazi  u  Londonu  gdje  će  se
susresti sa ministrom vanjskih poslova Ujedinjenog Kraljevstva
Jackom Strawom. Kao što je poznato, Ujedinjeno Kraljevstvo je
trenutno na čelu rotirajućeg Predsjedništva EU. Predsjedništvo
će  igrati  ključnu  ulogu  u  otpočinjanju  pregovora  BiH  o
Sporazumu o stabilizaciji i pridruživanju.

Visoki predstavnik će izvijestiti ministra vanjskih poslova o
pomacima  koje  je  načinila  BiH,  što  je  omogućilo  da  EK
preporuči  zemljama  članicama  EU  da  otvore  pregovore  o
Sporazumu  o  pridruživanju  i  stabilizaciji  sa  BiH.  Visoki
predstavnik će podvući da je BiH odlučno krenula putem koji
vodi u Evropu, i da je došlo do odlučnog otklona od postratne
realnosti ove zemlje.

Na mnogo načina, pred nama je dosta teškog tehničkog posla:
imenovanje  efikasnog  vođstva  za  proces  pregovaranja  je  od
suštinskog  značaja.  To  je  zadatak  domaćih  institucija.
Evropska integracija je pitanje takvog značaja za BiH da ga
treba tretirati kao projekat za cijelu BiH; ona bi trebala
biti  iznad  pitanja  partijsko-političke,  entitetske  i
nacionalne  prirode.

Bh. lideri treba da osiguraju da su državne institucije, koje
će voditi ovaj proces, funkcionalnije. BiH mora osigurati da
kao država stavlja interes građana na prvo mjesto. To znači
smanjenje troškova uprave, eliminiranje dupliciranja usluga i
usklađivanje  plata  u  državnoj  službi  sa  mogućnostima  ove
države. Ovo je isto tako pitanje o kome treba da odluče sami
organi BiH, ali funkcionalna država je od suštinskog značaja
ako BiH želi načiniti dalje pomake na evropskom putu.

Treće, Visoki predstavnik će reći da liderima u BiH predstoji
još monogo posla; nije dovoljno samo dogovoriti reforme – te
reforme moraju biti pretočene u zakone i efikasno provedene da
bi  građani  BiH  imali  istinske  koristi  od  tješnjeg
približavanja  EU.

Visoki predstavnik će naglasiti da EU ima efikasne metode da
osigura nastavak pomaka. Bosna i Hercegovina će morati da se
pridržava  vremenskih  rokova  implementacije  koje  je  sama
postavila;  u  pogledu  reforme  policije,  to  znači  da  je
Direkcija  za  implementaciju  restrukturiranja  policije
operativna do 31. decembra. Zakon o javnom RTV servisu mora se
usvojiti u Domu naroda Parlamenta BiH.

Visoki  predstavnik  će  također  istaći  da  će,  kada  proces
pregovoranja o Sporazumu o stabilizaciji i pridruživanju bude
odmakao,  biti  moguće  početi  smanjivati  upotrebu  bonskih
ovlasti i OHR-a kao cjeline. Pod uslovom da dođe do potrebnih
pomaka, postoji čvrsta nada da će do izbora u oktobru 2006.
godine OHR biti zamijenjen misijom koju će voditi EU i da će
bonske ovlasti biti odbačene.

Nadamo se da fotografije sa ovoga sastanka biti dostupne danas
popodne i tada ćemo vam ih distribuirati.

OSCE

Nije bilo izjava.



 

EUFOR

U  periodu  od  25-28.  oktobra,   elementi  Multinacionalne
operativne  grupe  Jugoistok  (MNOG-JI)  će  izvesti  operaciju
PADLOCK,  u  okviru  koje  će  biti  uspostavljeno  nekoliko
kontrolnih  punktova  za  vozila  kao  vid  podrške  lokalnim
agencijama  za  sprovođenje  zakona  u  suzbijanju  ilegalnih
aktivnosti. Neki od tih kontrolnih punktova mogu prouzrokovati
povremene  zastoje  u  saobraćaju  na  nekim  od  glavnih
saobraćajnica prema Sarajevu. EUFOR izražava žaljenje ukoliko
dođe do bilo kakvih neugodnosti tokom ove važne operacije.

Njemački ministar odbrane je u jednom intervju izjavio da
Njemačka želi povući do 300 vojnika iz EUFOR-a. EUFOR želi
pojasniti da je njegova misija u Bosni i Hercegovini predmet
redovnih analiza. Ministri Evropske unije će razgovarati o
EUFOR-u na sastanku koji će se održati u novembru mjesecu, a
pitanja u vezi broja vojnika koje pojedine zemlje upućuju u
sastav EUFOR-a uvijek se razmatraju u dogovoru sa ostalim
zemljama čiji se kontingentni nalaze u sastavu EUFOR-a. Ne
očekuju se nikakve značajne kratkoročne promjene ni u misiji
niti u kapacitetima EUFOR-a.   

Međutim,  ako  u  procesu  analize  EUFOR-ovog  mandata  bude
razmatrano  pitanje   smanjenja  ljudstva,  Njemačka  namjerava
zatražiti povlačenje dijela svojih trupa, u dogovoru sa svojim
partnerima. I doista, gledano na duži rok, uvijek se smatralo
da će EUFOR smanjiti svoje obaveze kada bosanskohercegovačke
sigurnosne agencije i institucije za sprovođenje zakona budu
osposobljene  da  mogu  preuzeti  odgovornost  za  održavanje
stabilnosti i sigurnosti.  

Čak i u tom slučaju, mora se imati na umu da smanjenje snaga
ne mora nužno značiti i smanjenje sposobnosti, te posmatrači
ne bi trebali prenagle zaključke s tim u vezi. Ukoliko se u
toku  analize  i  revizije  ispostavi  da  neki  elementi  nisu



neophodni za ostvarenje misije, ti elementi se mogu ukloniti a
da se time ne umanji ukupna sposobnost EUFOR-a.

Pitanja novinara:

Nermin Bise, BiH Televizija:

Dobar dan. Za gospodina Tomasa iz EUFOR-a jedno pitanje koje
se odnosi na vojni poligon «Barbara» kod Glamoča. Prema nekim
mojim  informacijama  neki  preliminarni  rezultati  testiranja
koje je radio Institut u Sarajevu potvrdili su određen stupanj
radioaktivnosti tla i vode na području, u selima u blizini
vojnog  poligona  «Barbara»  kod  Glamoča.  Možete  li  mi
komentirati to? Da li to znači ustvari da se na tom području
gdje je osim EUFOR-a i vojska Federacije izvodila vojne vježbe
uništavanja oružja, da li su se koristile neke granate koje su
mimo konvencije, odnosno radioaktivne?

EUFOR:

Ako  sam  dobro  razumio,  pitate  da  li  postoje  radioaktivna
zračenja u blizini vojnog poligona kod Glamoča. Naravno ja ne
mogu komentirati operacije koje su još u toku. Međutim, sama
ideja  da  bi  EUFOR  koristio  radijaciju  ili  radioaktivne
materijale se mora odbaciti, to nije slučaj.  Ne bi želio
dalje  ovo  komentirati  i  smatram  da  je  moguće  da  su  vaše
informacije  netačne.


